
Ղեկավարվելով Հայաստանի Հանրապետության քաղաքացիական օրենսգրքի 156-րդ հոդվածով, 2008 թվականի մարտի 1-ի զանգվածային անկարգությունների ժամանակ Հայաստանի Հանրապետության կառավարությանն առընթեր Հայաստանի Հանրապետության ոստիկանության առջեւ դրված խնդրիների իրականացման նպատակով, քաղաքացիներ` Արսեն Աղվանի Չարխիֆալակյանի, Պետրոս Մնացականի Գասպարյանի, Վլադիսլավ Արտաշեսի Բարսեղյանի, Մարատ Ալբերտի Մովսիսյանի, Սամվել Խաչիկի Հակոբյանի կողմից տրանսպորտային միջոցների օգտագործման հետեւանքով պատճառված վնասի դիմաց, վերը նշված քաղաքացիների նկատմամբ առաջացած պարտավորությունները մարելու նպատակով Հայաստանի Հանրապետության կառավարությունը ո ր ո շ ու մ  է.

1. Հայաստանի Հանրապետության ֆինանսների նախարարին`

1) 2009 թվականի 3-րդ եռամսյակում տրամադրել` Արսեն Աղվանի Չարխիֆալակյանին` 2634.5 հազ. դրամ, Պետրոս Մնացականի Գասպարյանին` 1362.3 հազ. դրամ, Վլադիսլավ Արտաշեսի Բարսեղյանին` 683.5 հազ. դրամ, Մարատ Ալբերտի Մովսիսյանին` 1444.8 հազ. դրամ, Սամվել Խաչիկի Հակոբյանին` 1750.0 հազ. դրամ անվանական արժեքով, գանձապետական հասարակ անտոկոս մուրհակ` 2010 թվականի 1-ին եռամսյակում վճարման ժամկետով:

2) Հայաստանի Հանրապետության 2010 թվականի պետական բյուջեի նախագծում նախատեսել սույն որոշման 1-ին կետի 1-ին ենթակետում նշված  գանձապետական հասարակ անտոկոս մուրհակների մարումը` 7875.1 հազ. դրամ ընդհանուր գումարով:
Ա.ՍԱՐԳՍՅԱՆ
